
Asi kanan Jesus en daida, "Adi kayo madanagan, mo
adi et itoloy yo ay mamati en Diyos ya mamati kayo
abe en sak-en.Tan ad-adoy panbeeyan di ipogaw sin
pantetean Amak ed langit, yan emeyak sidi ta enak
iIsagana di panbeeyan yo."




"Mo baken koman tet-ewa nan kanak en dakayo, ay
siya mo say ibagak? Mo maisagana pay din panbeeyan
yo, asiak mantaoli ta enak ayagan si dakayo ta
makitee kayo sin kad-ak."




Sak-en si Juan ay agi yo ay mamati. Begew sin
nakies-esaan tako en Jesus, makilaklak-amak
sin pangan-anosan yo sin ligat yo ya sin

makiturayan
Yo en sisya.




Din napasamak en sak-en ed idi et

kineddengan das sak-en ay maiey ed Patmos
ay Kitkittoy ay ili ay linilikob di baybay.

Say inamag da di begew
sin nangikaskasabaak

sin kalin Diyos ya
sin mait-itdo ay
inpaammon Jesus.




Inmipaiitaw din Ispiriton Diyos ay dagos, et
inilak di tronon di ari ay waday tinmotokdo.




Pagak dengngen din pankankantaan di am-in ay wada
ed langit ya sin daga, sin dallem ay kad-an di natey
ya sin baybay. Am-in di pinarsuan
Diyos et mankankanta da ay
mangmangwani, " Sapay koma ta
din tinmotokdo sin trono ya din
Karnero et mait-ek, maipangato,
madayaw ya
mabigbig

di da si
eng-enggana.”

Inilak abe din nasantoan ay siyodad ay din baro ay
Jerusalem ay bomabbaba ay napo en Diyos ed langit.
Dadlon nasasagana ay kaman babai ay hanbabados
kagakagam-is ay en mangabat sin mangasawa en sisya.

Dinngek abe di napigsa ay kali ay napo sin trono ay
nangwani, "Ed wani, wada din panbeeyan Diyossin
kad-an di ipogaw, et makitetee en daida. Sisya ay
mismo et bigbigenas daida ay ipogaw na et
kadkadwaenas daida, yabigbigen da abes sisya

ay Diyos da." “““*;-i::-_:,g__g_ﬁ_

Pag ipailan din anghel en sak-en din ginawang ay
napoan di danom ay mangidawat si biyag. Din
ginawang ay nhay et mankonkoniniing ay kaman
kristal, et mapmapo sin tronon Diyos ya din
Karnero ay man-oy-oyang sin gawan

di kalsadan di ili.




Adi aben masapol di pat-an di agew ya bowan, tan
masilawan din siyodad sin koniniing Diyos ya din
Karnero.




Ngem maga polos di makasgep si ibilang Diyos ay
kadodogis ay kaman din mangam-amag si kababain ya
din makaetek, tan anggoy din
naisosolat di ngadan da sin
libron di Karnero ay
nailistaan di waday
biyag na ay iwed
patingga na di
mabalin ay senggep.




"Ponasana din am-in ay lowa da, et
maga kasin di matey, maga abe di
manladingit ya man-oga, ya maga
abe di sakit, fan am-in dana ay wada
ed idi et namaga.”




Maga kasin di dosdosa ay inbagan Diyos ed nabaon.
Din tronon Diyos ya din Karnero et wada da sin
siyodad ay doy, ya din mansilsilbi en Diyos etdayawen
das sisya. Ilaen da din ropa na, ya din ngadana et
maisolat sin kitong da.




Inilak abe din am-in ay natey ay nangato ya nababa
ay pinmipika da sin sangoanan di manturay. Wadas di
di am-in ay napo ed Hades ay kad-an di natey, pati
am-in ay inan di baybay. Nabitlag din libro ay
naisolatan di hgadngadan di waday

biyag na ay iwed patingga na.




Nabitlag abe din lilibro ay naisolatan di inam-amag di
kaipoipogaw, et naokom di esa ya esa ay maibasar sin
inam-amag na ay naisolat sin lilibro ay doy. Et mo sino
di magay ngadana sin libro ay naisolatan di

ngadngadan di waday biyag na ay iwed
patingga na et naiwasit sin doy kad-an
di manbidbidang ay apoy.




"Omali ka," kanan din Ispiriton Diyos ya din ipogaw ha
ay maiarig sin asawaen din Karnero. "Aw, omali ka,”
kanan koma aben di mandengdenge. Olay sino ay
nabigaw et omali koma ta man-inom sin libre ay
danom ay mangidawat si biyag.

Gapo ta peteg di layad Diyos sin
ipogaw ishan lobong, inbaa na din
bogbogtong ay Anak na ta say mo

sino di mamati en sisya, adi kaisian

en Diyos ta madosa, mo adi et
wada en sisya di biyag ay
iwed patingga
na.

Roma 3:23 —
Tan nakabasol tako am-in ya adi tako makad-as sin —
kinasiged Diyos. —

Roma 6:23 .
Tan din basol et laglagboana di babag-ena ya din ilagbo '
na et matey ya maisian da en Diyos ay eng-enggana.
Ngem si Diyos et sagot di idawdawat na, yan din sagot na
et din biyag ay iwed patingga na begew sin nakies-esaan
tako en Cristo Jesus ay Apo tako.

Hebreo 9:27 |
Tan kapilitan ay matey tako am-in ay ipogaw si -
mamingsan, et pag takon maokom. —




Efeso 2:8,9 —
Tan din seg-ang Diyos et anggoy di begew ay naisalakan
tako babaen sin namatian tako en Cristo. Baken met
begew sin inam-amag tako, mo adi et sagot di Diyos.
Isonga magay begew si pangit-it-ekan tako sin awak
tako, tan din naisalakanan tako et baken manbegew sin
siged ay inam-amag tako.

Roma 10:9,10 -

Mo ipodno yo sin iib-a yo ay si Jesus din Kangatoan ay | —
Apo ya dadlon naimposoan di pammati yo ay kasin tinagon |—
Diyos sisya, maisalakan kayo. Tan begew sin haimposoan |—
ay pammati tako, ibilang Diyos ay nalinteg tako, ya begew |—
sin pangipodpodnoan tako sin patpatien tako et —
maisalakan tako. —




Juan 3:16,17 B
Gapo ta peteg di layad Diyos sin ipogaw isnan lobong,
inbaa na din bogbogtong ay Anak na ta say mo sino di
mamati en sisya, adi kaisian en Diyos ta madosa, mo adi
et wada en sisya di biyag ay iwed patingga ha. Tan adi
inbaan Diyos din Anak na isnan lobong ta keddengana di | __
kaipoipogaw, mo adi et ta maisalakan da babaen en sisya.

1 Juan 5:11-13 —

Din inbaga na et siya nha: indawat na en datako di biyag ay —
iwed patingga na, yan din poon di biyag ay nay et din  |—
Anak na. Isonga din naitatapi sin Anak Diyos et wada en [—
sisya din biyag ay iwed patingga na, ngem din adi pay [
naitapi sin Anak na, adi na aben gon-oden din biyag ay

nay. Insolat ko dana en dakayo ay mamati sin Anak
Diyos ta say ammoan yo ay wada en dakayo di
biyag ay iwed patingga na.




Juan 14; 2 Corinto 5; Naipaammo 4, 21, 22

